
  Side 1 av 2 

Fylkeshuset  | Askedalen 2 | 6863 LEIKANGER | Tlf.: 57656100 | Bankgiro: 4212 02 02000 

postmottak.sentraladm@sfj.no | www.sfj.no | Org.nr.: NO 941 388 841 MVA 

 
 

 

Fylkesrådmannen 

  

Sakshandsamar:  

Tore Eriksen 

E-post: Tore.Eriksen@sfj.no 

Tlf.:  

Vår ref. 

Sak nr.: 12/2290-97 

Gje alltid opp vår ref. ved kontakt 

Internt l.nr. 

1536/15 

Dykkar ref. 

 

Dato  

LEIKANGER, 15.01.2015 

 

Ikkje offentleg 

Ofl § 23, 4. ledd, eigardokument 

 
 
 

Notat 
 

 
 
Til:  

 
Fylkesutvalet, møte 28.01.15 

 

Frå: 

 

Fylkesrådmannen 

 
 

Eigarskapssak - løypemelding og status  
 
Viser til pågåande eigarskapsprosess, inklusive Fjord1 AS sin presentasjon i FU 10.12.14, der også 
konsulentane våre (Wiersholm/DHT) var tilstades. Dette notatet er utarbeidd ut frå den forseinka 
framdrifta som underteikna antyda avslutningsvis i dette møtet.  
 
Prosessen så langt kan kort oppsummerast slik: 
 
26.02.14: FU gav fylkesrådmannen i oppdrag å følgje opp eit fellesinitiativ frå gruppeleiarane i 

høve eigarskapen vår i Fjord1 AS.  
 
02.04.14: FU godkjende eit framlagt mandat (Wiersholm) for det vidare arbeidet med saka. 

 
18.08.14: FU vart orientert av konsulentane. Gjaldt førebelse og overordna analysar og 

vurderingar av Fjord1 sin økonomiske status, portefølje og marknadsmessige 
posisjon, og utsiktene framover, samt ein presentasjon av fylkeskommunen sine 
handlingsalternativ. Alt basert på opne kjelder. Dette har vi kalla trinn 1. 
Fylkesrådmannen fekk samtidig i oppdrag å kome attende med ei ordinær politisk 
sak til neste FU (ev. trinn 2).  

 
25.09.14: FU vedtok i dette (neste) møtet, fritt sitert: 
  1. Mandatet (til Wiersholm) for det vidare arbeidet (trinn 2). 
  2. Det vert gjennomført ein nærare definert prosess.  
   3. Medeigar vert informert om denne prosessen.  

4. Ev. realiserte verdiar bør nyttast til gjeldssanering.  
 
14.10.14: FU aksepterte at prosessen, dvs. fram mot ny handsaming i FU, minst trong tida 

fram til 28.01.15. Bakgrunnen for ny dato var eit nytt notat (frå Wiersholm) som 
opplyste at konsulentane først ville få tilgang til viktige interne dokument i Fjord1 
AS etter eit styremøte i selskapet 24.10.14. 

 
 10.12.14: Fjord1 AS fekk presentere seg for FU. Wiersholm/DHT var til stades mesteparten av 

tida. Fylkesrådmannen opplyste avslutningsvis at ein ikkje vil rekke ovannemnde 
handsaming i FU (28.01.15). Ny dato for handsaming i FU vart opplyst til 26.03.14, 
ev. noko tidlegare viss ein set eit ekstra møte på saka.      

 
Bakgrunnen for den forseinka framdrifta er, etter det fylkesrådmannen får opplyst frå Wiersholm, 
at informasjonsutvekslinga mellom Fjord1 AS og konsulentane tek mykje meir tid enn føreset. M.a. 
er fleire avtalte møte blitt utsett (etter initiativ frå Fjord1 AS) og den informasjonen ein avtaler å 
sende over kjem seinare enn avtalt og er mindre opplysande enn forventa.    
 
I tilknyting til presentasjonsmøtet 10.12.14 opplyste leiinga i Fjord1 at konsulentane ville få 
uteståande materiale «i løpet av neste veke» (i god tid før jul).  

I tilknyting til utarbeidinga av denne løypemeldinga/statusrapporten til FU har eg bedt Wiersholm 

kome med eit notat som klårgjer den vidare prosessen, med vekt på framdrift. Dette notatet, som 
er datert 14.01.15, følgjer vedlagt.  
 
Eg har og bedt Wiersholm sende nemnde notat til leiinga i Fjord1 AS, samtidig med oversendinga 
til underteikna. Også dette er gjort.     
 
Som ein vil sjå av Wiersholm sitt notat kan ein no pårekne neste formelle handsaming i FU 26.mars 
2015 – under føresetnad av at dialogen mellom Fjord1 As og våre konsulentar held den framdrifta 
som her er skissert.  
 
Dette til fylkesutvalet si orientering. 
 


